Қазақстан халқы Ассамблеясы кеңесінің Кеңейтілген отырысы
Бүгін, 20 қарашада Астанада Қазақстан Республикасының Тұңғыш Президенті күніне арналған Қазақстан халқы Ассамблеясы Кеңесінің кеңейтілген отырысы өтті. 

Отырысқа Қазақстан халқы Ассамблеясы Төрағасының орынбасары - Хатшылық меңгерушісі Л.Прокопенко, ҚХА Төрағасының орынбасарлары В.Тварионас және И.Салжанов, ҚР Парламентінің депутаттары, мемлекеттік органдардың басшылары, ҚХА мүшелері, республикалық және өңірлік этномәдени бірлестіктердің өкілдері, өңірлік ассамблеялар хатшылықтарының меңгерушілері, ҚХА Ғылыми-сарапшылық кеңесінің мүшелері, БАҚ өкілдері қатысты.

Л.Прокопенко өз сөзінде Мемлекет басшысының «Қазақстандықтардың әл-ауқатының өсуі: табыс пен тұрмыс сапасын арттыру» атты Жолдауы, Елбасының Бес әлеуметтік бастамасымен бірге әлеуметтік әл-ауқаттың ұлттық үлгісін қалыптастырудың бір кезеңі  болды деп атап өтті. 

ҚХА мүшелері Мемлекет басшысының Жолдауын ілгерілету және түсіндіру бойынша белсенді жұмыс жүргізуде. ҚХА-ның барлық құрылымдары Жолдауды түсіндіру бойынша 1940 (29 республикалық) іс-шара өткізді. Парламент Мәжілісінің ҚХА-дан сайланған депутаттары өңірлерде 7780 адамды қамтыған 129 кездесу өткізді. Жолдауды іске асыру бойынша Жалпыұлттық іс-шаралар жоспарын жүзеге асыру аясында ҚХА-ның 12 арнайы жобасы әзірленді. 
Отырыста Қазақстан халқы Ассамблеясының (2025 жылға дейінгі) даму тұжырымдамасының жобасы қаралды. ҚХА Кеңесінің мүшелері Қоғамдық даму министрлігі ұсынған негізгі тәсілдерді мақұлдады.
Сонымен қатар, ҚХА Кеңесі Ассамблеяның этномәдени бірлестіктерін қоғамдық аккредиттеу ережелерін, аккредиттеу жөніндегі республикалық және өңірлік комиссиялар туралы ережені, республикалық комиссияның құрамын және аккредиттеуді өткізу кестесін қарап, бекітті.

Отырыс қорытындысы бойынша, Кеңес ұйымдастыру мәселелерін қарады, сондай-ақ ҚР Президентінің, Қазақстан халқы Ассамблеясының Төрағасының қарауына Ассамблеяның «Бірлік» алтын медалімен, «Жомарт жан» төсбелгісімен, ҚХА Төрағасының Құрмет грамотасымен және Алғыс хатымен марапаттау бойынша кандидатураларды ұсынды.

